
GOUVÈNÈ CUOMO ANONSE PLIS PASE 500 DJÓB DISPONIB NAN FWA TRAVAY 
ANBOCHE EWO NOU YO NAN  AVENUE ARMORY 

 

 

Gouvènè  Andrew M. Cuomo jodia te anonse ke pwochen Fwa Travay Chanm Komès 

Etazini Anplwaye Ewo nou yo, ap fèt jedi 10 septanm nan Lexington Avenue Armory 

apati 10 a.m. jiska 1 p.m. ki te òganize pa Gad Nasyonal New York, aktivite a pral gen 

plis pase 115 biznis ki klase apati Sears Home Services a Nestle ak Hertz Equipment 

Rental.  

 

“Veteran New York yo te fè anpil sakrifis nan sèvis peyi nou an,” Gouvènè Cuomo te 
deklare. “Ede ewo sa yo ansanm avèk fanmi yo jwenn opòtinite travay se yon fason tou 

piti pou remèsye yo pou yon sèvis nou pa ka janm fin peye konplètman.  Mwen 

ankouraje sila yo ki kapab enskri pou fwa a epi gade sa ki disponib.”  

 

Fwa travay la fèt pou konekte veteran yo, konjwen militè ak manm yo nan rezèv Gad 

Nasyonal avèk konpayi yo ki bezwen konpetans ak disiplin ke veteran militè yo pote nan 

travay la.  Chak anplwayè angaje pou gen omwen senk pozisyon disponib. 

 

Fwa Travay la patwone pa University of Phoenix e li te fèt pa Fondasyon Chanm Komès 

Etazini,  Chanm Komès Manhattan, Gad Nasyonal New York, Depatman Travay NYS, 

New York Committee of the Employer Support of the Guard & Reserve, U.S. 

Department of Labor Veterans Employment and Training Service, Depatman Afè 

Veteran Etazini, American Legion, Goodwill Industries International, ak NBC News. 

 

"Gad Nasyonal New York fyè pou l fè patenarya avèk Chanm Komès Etazini nan 

òganize fwa travay sa yo paske nou vle asire ke sòlda sitwayen nou yo, prezan ak 

pase, gen yon opòtinite pou jwenn travay avèk anplwayè ki apresye seri konpetans inik 

yo," te deklare Majò Jeneral Patrick Murphy, Adjidan Jenral New York.  
 

Yon atelye travay pou ekri rezime ak lòt konpetans nan chèche travay pral fèt nan 8:30 

a.m., ak yon kolasyon pou anplwayè yo pral fèt tou nan 8:30 a.m. 

 

Veteran yo ki vle patisipe nan atelye travay pou ekri rezime ak chèche travay la dwe 

enskri e veteran yo ki enterese pou rankontre avèk reprezantan konpayi yo ankouraje 

pou enskri. 

 

Pou anrejistre pou aktivite a, tanpri ale sou: 

http://www.uschamberfoundation.org/event/new-york-city-hiring-fair. 

 

Depite Carolyn B. Maloney te deklare, “Gason ak fi brav yo ki te riske lavi yo pou 
kenbe peyi nou an ansekirite merite travay ki peye byen pou sipòte fanmi yo.  Nan Vil 

New York sèlman nou te gen plis pase 200,00 veteran, anpil ladan yo toujou gen 

difikilte pou jwenn yon travay.  Mwen kontan dèske plizyè santèn nouvo opòtinite travay 

kounye a disponib pou ewo sa yo, e mwen aplodi Gouvènè  Cuomo ansanm avèk biznis 

kap patisipe yo paske yo te mete aktivite sa ansanm.” 

 

Senatè Liz Krueger te deklare, "Veteran ansanm avèk fanmi yo gen anpil bagay pou 

ofri, e li enpòtan ke yo gen chans pou itilize seri konpetans inik yo pou pwospere isit la 

lakay.  Mèsi Gouvènè Cuomo, Gad Nasyonal New York, Chanm Komès Etazini ak 

patnè yo paske yo te ede veteran New York yo ouvri pòt opòtinite yo." 

 

Manm Asanble Richard N. Gottfried, ki reprezante distri a enkli  Armory, te 
deklare, “Sa a se yon gwo opòtinite pou Nouyòkè yo ki te bay anpil nan sèvi peyi nou 
an.   Ap gen anpil anplwayè kap patisipe, e mwen ankouraje nenpòt veteran kap chèche 

travay oswa pwogram fòmasyon pou vini nan aktivite a.” 

 

Prezidan Awondisman Manhattan Gale A. Brewer te deklare, “Plis pase 40,000 
veteran abite isit la nan Manhattan, e se responsabilite nou pou asire ke veteran nou yo 

gen opòtinite pou garanti bon travay apre yo te fin sèvi peyi nou an.   Aktivite tankou fwa 

travay sa enpòtan pou ede veteran nou yo epi mete fen nan sanzabri ak pousantaj 

travay ki pi elve pase nivo mwayèn nan pami sila yo kite sèvi.” 

 

Gen plis pase 202,700 veteran kap viv nan Vil New York, daprè resansman Etazini.  

Nan 2014 yo te estime ke Veteran Etazini yo nan Irak ak Afghan apeprè 22,600 nan 

veteran sa yo te sèvi nan Irak ak Afganistan apre 9/11. 

Pousantaj chomaj pou jèn veteran sa yo ki te sèvi pandan lagè an Irak ak Afganistan te 

6.7 pousan nan jiyè 2015, daprè estatistik Biwo Travay la.   Pousantaj chomaj nan nivo 

nasyonal te 5.3 pousan nan jiyè 2015. 

 

Yon Fwa Travay Anplwaye Ewo nou yo nan Lexington Avenue Armory ane pase te atire 

plis pase 450 moun kap chèche travay. Depi kreyasyon l nan 2011, plis pase 369,000 

veteran ak konjwen militè te jwenn travay grasa pwogram Anplwaye Ewo nou yo, daprè 

Fondasyon Chanm Komès Etazini. 

 

Pwogram Zòn Travay Gad Nasyonal New la pral fè pati nan Fwa Travay la tou. 

Pwogram Inisyativ Travay Gad Nasyonal New York la ede Sòlda ak Pilòt Gad Nasyonal 

New York byen fè rezime yo pandan l ap bay yo tou enfòmasyon sou patwon ki vle 

anpwaye veteran ak manm Gad la. Anplwaye Zòn travay la egalman ap travay pou ede 

anplwayè yo konprann seri konpetans ke veteran ak sòlda gad yo ansanm avèk avyatè 

yo pote nan biznis yo.  

